
GREINARGERÐ.

DEILISKIPULAG 3. ÁFANGA HÁLANDA Í LANDI HLÍÐARENDA. 

1.1 Inngangur
Akureyri er útivistar- og afþreyingarparadís ferðamannsins enda státar bærinn af 
fjölbreyttum útivistarsvæðum fyrir alla aldurshópa auk lifandi og virks menningarlífs. 
Sannast hefur að eftirspurn eftir gistingu bæði að sumar- og vetrarlagi hefur aukist til 
muna síðastliðin ár og því er talin þörf á auknu framboði gistimöguleika. 

Skipulagssvæðið er 3. áfangi Hálanda í landi Hlíðarenda ofan Akureyrar sem er 
eignarland. Í nær og fjær umhverfi svæðisins eru miklir og vaxandi 
útivistarmöguleikar s.s. skíðasvæði, hestaíþróttasvæði, akstursíþrótta- og skotsvæði 
auk fjölbreyttra gönguleiða. Útsýni frá svæðinu er afar mikið.

Land Hálanda, sem er 27.8 ha að stærð, liggur frá bænum Hlíðarenda ofan 
Akureyrar í um 175 m.y.s. og upp í 290 m.y.s. í hlíð Hlíðarfjalls, norðan 
Hlíðarfjallsvegar. 

Skipulagssvæði í heild, þ.e. áfangi 1-3, er um 24,9 hektarar að stærð og er í 
aðalskipulagi skilgreint sem svæði fyrir frístundabyggð. Skipulagssvæði sem 
deiliskipulag þetta tekur til er 3. áfangi frístundabyggðar. Tillagan tekur til 10.8 ha 
lands. 

Á miðhluta heildarsvæðisins er gert ráð fyrir þjónustusvæði fyrir hótel, samanber 
aðalskipulag Akureyrar 2005-2018. Vegna formgalla í nýju aðalskipulagi Akureyrar 
2018-2030 eru áhöld um hvort þjónustustarfsemi í því umfangi sem ráðgert er á 
svæðinu rýmist innan skilgreiningar svæðisins í nýju aðalskipulagi. Skipulagi 
lóðarhlutans sem ráðgerður er fyrir hótel og aðliggjandi frístundahús er því frestað, 
og lóðarhlutinn ekki hluti af deiliskipulagi þessu eins og ráðgert var í 
skipulagslýsinu, þar til nauðsynleg aðalskipulagsbreyting hefur verið staðfest.

Deiliskipulag 1. áfanga var staðfest 28. mars 2011 í b-deild Stjórnartíðinda og 2. 
áfanga þann 14. júlí 2014.

Á svæðinu eru skipulagðar 48 lóðir fyrir frístundahús, sambærileg og í áfanga 1 og 2.    
Á skipulagssvæðinu eru einnig skilgreindir tilheyrandi vegir og göngustígar.

Frístundahúsin verða ýmist til útleigu eða sölu. 

Meðfylgjandi greinargerð þessari er deiliskipulagsuppdráttur dagsettur 30. apríl 2018 
m.br. 04.05., 19.05 og 06.07.2018.

Skipulagið er unnið fyrir hönd landeigenda af Teikn á lofti / Arctic Portal ehf, 
Skipagötu 12, 600 Akureyri undir stjórn Halldórs Jóhannssonar landslagsarkitekts og 
skipulagsráðgjafa.  

Yfirlitsmynd deiliskipulagssvæðisins. Skipulagssvæðið innan rauða hringsins. 

Fyrstu hús á svæðinu samkvæmt skipulagi 1. áfanga.

21. frístundahús hefur verið byggt á svæðinu samkvæmt skipulagi 2. áfanga.

1.2 Aðalskipulag Akureyrar 2018-2030
Aðalskipulagi Akureyrar 2005-2018 var breytt í september 2010 vegna áforma um 
ferðaþjónustusvæði í landi Hlíðarenda, norðan Hlíðarfjallsvegar. Afmarkað var nýtt 
svæði, sem skiptist í þrjá landnotkunarreiti (nr. 1.43.5/6/7), þar sem gert er ráð fyrir 
ferðaþjónustu, frístundabyggð og hótelrekstri. 

Í aðalskipulagi Akureyrar 2018-2030 er afmörkununni breytt í eitt svæði sem á 
þéttbýlisuppdrætti er skilgreint sem F3.

Almenn ákvæði um Frístundabyggð í aðalskipulagi 2018-2030: Svæði fyrir 
frístundahús, tvö eða fleiri og nærþjónustu sem þeim tengist, þar með talin orlofshús 
og varanlega staðsett hjólhýsi. Föst búseta er óheimil í frístundabyggðum. 
Skammtímaleiga er heimil á svæðum fyrir frístundahús þar sem aðstæður leyfa.

Úr kafla 2.1.10 Frístundabyggð í greinargerð í aðalskipulagi Akureyrar 2018-2030:

Merking Heiti Svæði Stærð ha Lýsing og sérákvæði 
reita

F3 Svæði við 
Hlíðarenda

Ofan byggðar 24,9 Svæði við Hlíðarfjallsveg. 
Frístundabyggð, 
deiliskipulagt að hluta. Að 
hluta óbyggt.      

Á svæðinu er heimilt að 
reka nærþjónustu sem 
tengist frístundahúsunum.

Í fyrri áföngum er gert ráð fyrir hótelbyggingu á svæðinu samanber aðalskipulag 
Akureyrar 2005-2018.

Þar sem áhöld eru um hvort skilmálar í nýju aðalskipulagi heimili hótelbyggingu af því 
umfangi sem ráðgerð hefur verið, samanber auglýst skipulagslýsing og kynning 
deiliskipulagstillögu, er skipulag þess hluta svæðisins og aðliggjandi frístundalóða 
fellt út úr tillögunni. Sá lóðarhluti er því ekki hluti af deiliskipulagi þessu.
Ráðgert er að það svæði sem enn er óskipulagt verði deiliskipulagt síðar þegar 
skýrt hefur verið á heimild til byggingar hótels á svæðinu með breytingu á 
aðalskipulagi Akureyrar 2018-2030 til samræmis við aðalskipulagsbreytingu frá 
2010 á aðalskipulagi Akureyrar 2005-2018.

Hluti úr gildandi Aðalskipulag Akureyrar 2018-2030, skipulagssvæðið innan rauða hringsins.

1.3 Deiliskipulagið
Deiliskipulagið nær til svæðisins sem í heild er um 10,8 ha að stærð sem á 
aðalskipulagi er merkt F3 með skilgreininguna Frístundabyggð.  

Þegar hafa verið skipulagðir tveir áfangar heildarsvæðisins. Aðliggjandi svæði, í 
aðalskipulagi 2018-2030 merkt F3, hafa þegar verið deiliskipulagðir að hluta sem 
svæði fyrir frístundabyggð í áfanga 1. og 2. 

Deiliskipulag 1. áfanga var staðfest 28. mars 2011 og 2. áfanga þann 14. júlí 2014.

Bygging frístundahúsa samkvæmt 1. áfanga hefur gengið mjög vel og hann full 
byggður frístundahúsum og öll húsin seld. Bygging 2. áfanga hefur einnig gengið 
mjög vel, 21 hús við neðri tvær göturnar byggð eða í byggingu, og mikill áhugi fyrir 
staðsetningunni. Því er afar mikilvægt að skipuleggja áfanga 3. á heildarsvæðinu til 
að tryggja markvissa heildaruppbyggingu á svæðinu í heild.
 
Í skipulaginu eru áætlaðir vegir, aðkoma að svæðinu, göngustígar, leiksvæði og 
byggingarreitir fyrir 48 frístundahús sem verða ýmist til leigu eða sölu.  

Lóðir og byggingarreitir fyrir frístundahús í þessum áfanga eru að jafnaði heldur dýpri 
og rýmri en í skipulagi 1. og 2. áfanga til að koma betur til móts við landhalla. 
Hámarks stærð frístundahúsa samkvæmt skipulagulaginu eru 120 m² á 37 lóðum, og 
200 m² á 11 lóðum, þó aldrei stærri en 150 m² að grunnfleti með möguleika á allt að 
50 m² kjallara,  til að bjóða uppá frekari möguleika í uppbyggingu. 

Yfirbragð og byggingarefni bygginga á svæðinu verði svipuð og í áfanga 1 og 2. 

Deiliskipulag 1. áfanga. 

Deiliskipulag Hálanda í landi Hlíðarenda 2. Áfangi.

Deiliskipulag 3. áfanga Hálanda í landi Hlíðarenda.

Deiliskipulag 3. áfanga Hálanda í landi Hlíðarenda – Skýringaruppdráttur – Snið.

1.4 Áherslur og helstu markmið 
Áherslur og helstu markmið eiganda eru:

- að skipulagið uppfylli tilheyrandi reglugerðir þ.m.t. um þéttleika byggðar og 
hollustuvernd.

- að skapa áhugaverða og aðlaðandi frístundabyggð sem falli vel að 
náttúrulegu umhverfi svæðisins og náttúrulegur gróður sem er á svæðinu 
verði verndaður og/eða endurnýttur eins og kostur er. 

- skapa áhugaverðan gististað sem gefi gott tækifæri til afþreyingar og útivistar 
í nær og fjær umhverfi.

- skipuleggja frístundalóðir með góðu útsýni til að njóta hins fagra fjær 
umhverfis svæðisins á öllum árstíðum.

- fylgja eftir góðum árangri 1. og 2. áfanga og samræma við yfirbragð þeirra.

1.5 Vinnsla skipulagsins
Við vinnslu skipulagsins var sérstaklega horft til eftirfarandi megin þátta:

- Nálægð við skíðasvæðið í Hlíðarfjalli og önnur útivistarsvæði í næsta 
nágrenni s.s. akstursíþróttasvæði, móto-cross svæði, skotæfingasvæði, 
hestamannasvæði með reiðhöll og -völlum auk opins útivistarsvæðis á 
Glerárdal. Uppbygging frístundasvæðisins getur haft áhrif á nýtingu þessara 
svæða og fyrir atvinnulíf og efnahag í bæjarfélaginu. Einnig geta þessi svæði 
haft áhrif á nýtingu þess. 

- Áhrif á umhverfi og gróðurfar á svæðinu vegna framkvæmda auk áherslu á 
umhverfisvæna umgengni og frágang á svæðinu. Möguleikar á að nýta, eins 
og kostur er, allan villtan gróður sem sýnt er að fari undir nýframkvæmdir var 
metinn og er stefnt að lámörkun rasks og endurnýtingu náttúrulegs gróðurs. 

1.6 Staðhættir
Skipulagssvæðið liggur beint upp af bænum Hlíðarenda. Í nálægð við 
skipulagssvæðið eru stór svæði til útivistar. Skotæfingasvæði, móto-cross- og 
akstursíþróttasvæði á Glerárdal eru sunnan og suðaustan svæðisins. 
Hesthúsasvæðið Hlíðarholt við Lögmannshlíð er til norðausturs. Skógræktarsvæði, 
Græni trefillinn samkvæmt aðalskipulagi, liggur næst svæðinu til norðurs og vesturs. 
Skíðasvæðið í Hlíðarfjalli stendur um 300 m ofar í hlíð Hlíðarfjalls til vesturs með 
gildandi deiliskipulag.

Við vinnslu 1. og 2. áfanga var safnað ítarlegum upplýsingum um svæðið í heild. Við 
skipulagsvinnuna hefur verið stuðst við þessi gögn og annara aflað og þau uppfærð 
eftir því sem þörf var á. 

1.6.1 Gróðurfar 
Skipulagssvæðið er allt vel gróið gras og mólendi. Þar hefur nokkrum trjágróðri verið 
plantað á sl. árum og er hann að ná sér vel upp.

Samkvæmt ábendingu Umhverfisstofnunar er svæðið mögulega ríkt af vistgerðinni 
Starungsmýravist sem er á lista Bernarsamningsins frá 2014 um vistgerðir sem 
þarfnast verndar.

1.6.2 Landhalli 
Landhalli er nokkur á svæðinu, mest um miðbik skipulagssvæðisins en mun minni 
neðst og efst. Í skipulagsvinnunni verður unnið með gerð og staðsetningu bygginga, 
vega og stíga þannig að falli sem best að landinu. Lóðir á neðrihluta 
skipulagssvæðisins eru dýpri en í fyrri áföngum til að vinna betur með hæðarmun.

1.6.3 Veðurfar 
Veðurfar á Akureyri einkennist af hlýjum sumrum og að jafnaði nokkuð snjóþungum 
köldum vetrum á íslenskan mælikvarða. Úrkoma er fremur lítil miðað við aðra staði á 
Íslandi. Vegna N-S stefnu fjarðarins eru ríkjandi vindáttir skv. því eða NNV og SSA. 
Þetta staðbundna veðurfar gerir aðstæður nokkuð ákjósanlegar til útivistar og til 
gróðurræktunar. Staðbundið veðurfar á skipulagssvæðinu svipar til veðurfars í efstu 
byggðum Giljahverfis þar sem snjór sest fyrr en niður við sjó.

1.6.4 Fornleifar 
Fornleifaskráning hefur verið framkvæmd af Fornleifastofnun Íslands ses. samkvæmt 
16. gr. laga um menningarminjar nr. 80/2012. Við deiliskráningu voru skráðir fjórir 
minjastaðir innan svæðis, tvö bæjarstæði, útihúsaþúst og varða. Þrjú þessara svæða 
voru talin í stórhættu vegna framkvæmda þar sem minjar sem þar væri mögulega að 
finna gætu raskast samanber útfærsla deiliskipulagsins en svo er ekki talin raunin 
samkvæmt nánari skoðun á svæðinu, sjá skýrslu Fornleifastofnunar Íslands og 
umsagnir Minjastofnunar í viðhengi. 

1.6.5 Hljóðvist 
Ekki er gert ráð fyrir að gera þurfi sérstakar ráðstafanir vegna hljóðvistar innan eða 
við svæðið. 

Umferð um Hlíðarfjallsveg er ekki líkleg til að skapa teljandi neikvæð hljóðvistaráhrif 
innan skipulagssvæðisins. 

Nærliggjandi akstursíþrótta- og skotsvæði eru samkvæmt gildandi deiliskipulagi þar 
sem unnið var ítarlegt hljóðvistarmat. Samkvæmt því munu þau ekki hafa teljandi 
áhrif á hljóðvist á skipulagssvæðinu. 

1.6.6 Kvaðir 
Kvöð er um lagnir í vegstæðum auk þess sem gera þarf ráð fyrir lagningu veitna 
innan lóða á svæðinu og eru kvaðir þar um.

Kvöð er á stofnlagnir vatnsveitu frá Hesjuvallalindum í gegnum skipulagssvæði í 
samræmi við gildandi aðalskipulag og samning landeigenda og Norðurorku.

Kvöð er á lagningu gönguslóða innan lóða á norðurmörkum skv. skipulagi.

Hlíðarfjallsvegur liggur meðfram Hálöndum og er helgunarsvæði hans 15 m frá 
miðlínu. Landamörk liggja 25 m frá miðlínu vegar og því skarast þeir hagsmunir ekki.

1.7 Umhverfismat deiliskipulagsins
Skipulagið er í samræmi við gildandi aðalskipulag Akureyrar og stefnu þess. 

Skipulagið  felur ekki í sér stefnu um leyfisveitingar til framkvæmda, sem tilgreindar 
eru í lögum um mat á umhverfisáhrifum nr. 106/2000 og er hún því ekki háð lögum 
nr. 105/2006 um umhverfismat áætlana.

Skipulagið tekur mið af markmiðum í gr. 5.1.1 í skipulagsreglugerð.

Ekki er gert ráð fyrir að skipulagið hafi neikvæð áhrif á aðliggjandi svæði eða 
starfsemi sem þar fer fram, frekar hið gagnstæða þ.m.t. á skíðasvæðið í Hlíðarfjalli 
og akstursíþróttasvæðin vegna fjölgunar gesta.

Mannvirki eru láreist og rýmilega staðsett og því mun deiliskipulagið ekki hafa teljandi 
áhrif á útsýni til eða frá svæðinu. Ásýnd og svipmót byggðar er áætlað í samræmi við 
fyrri áfanga og muni því ekki hafa teljandi neikvæð umhverfisáhrif. 

Götur og mannvirki innan deiliskipulagssvæðisins eru útfærð þannig að falli vel að 
landi, jarðrask sé í lágmarki og að áhrif á umhverfið sé því óveruleg. Gætt verður 
sérstaklega að viðkvæmum gróðri og mögulegum fornleifum og áhrif á þá þætti því 
óveruleg.  

1.8 Kynning og samráð
Skipulagið er unnið fyrir hönd landeigenda af Teikn á lofti / Arctic Portal ehf, 
Skipagötu 12, 600 Akureyri undir stjórn Halldórs Jóhannssonar landslagsarkitekts og 
skipulagsráðgjafa.  

Við skipulagsvinnuna var haft samráð við þá er málið varðar og leitað umsagnar 
þeirra þ.m.t. Vegagerðina, Umhverfisstofnun, Minjastofnun, Heilbrigðiseftirlitið, 
Norðurorku og Skipulagsstofnun auk annarra hagsmunaaðila. 

Deiliskipulagið verður kynnt fyrir aðliggjandi hagsmunaaðila þ.m.t BA, KKA, SA, 
Hestamannafélaginu Létti og Vetrar-íþróttamiðstöð Íslands í Hlíðarfjalli auk íbúa í 
nágrenni svæðisins. 

Þess ber að geta að við vinnslu deiliskipulags 1. áfanga og síðan einnig við 2. áfanga 
var ítarlegt samráð haft við hagsmunaaðila þar sem einnig var kynnt heildarsýn 
svæðisins. Kynning kom til góða við kynningu áfanga 3.

Skipulagslýsing var samþykkt í bæjarstjórn Akureyrar 25. apríl 2017 og kynnt skv. 2. 
mgr. 40. gr. Skipulagslaga 

1.9 Skipulagsskilmálar
Aðkoma að svæðinu er annars vegar með nýrri vegtenginu frá Hlíðarfjallsvegi og hins 
vegar  frá efri aðkomu að Hálöndum frá 1. og 2. áfanga og þannig í gegnum götuna 
Hrímland sem  er í 1. áfanga skipulagssvæðisins. 

1.9.1 Vegir og göngustígar
Vegir innan skipulagssvæðisins eru samtals um 1400 m að lengd og eru áætlaðir 6 m 
breiðir. Gert er ráð fyrir vegum með malaryfirborði. Eigendur frístundahúsa hafa þó 
heimild til að ákveða annan yfirborðsfrágang. Gert er ráð fyrir að vegir verði jafnframt 
göngustígar og því verði 30 km hraðatakmarkanir á vegum innan svæðisins. Á 
uppdrætti eru gönguleiðir afmarkaðar í vegstæði. Gert er ráð fyrir 3 m göngustíg með 
þjöppuðu malaryfirborði milli neðstu gatna um miðbik á neðsta hluta á 
skipulagssvæðinu, út úr húsagötum og á útmörkum skipulagssvæðisins að sunnan. 
Kvöð er um gönguslóða á mörkum skipulagssvæðisins að norðan. 

1.9.2 Lóðamörk og stærðir
Deiliskipulagið tekur til um 10.8 ha af eignarlandi Hálanda. Skilgreindar eru 48 lóðir 
fyrir frístundahús, 37 merktar F3 og 11 merktar F4.

1.9.3 Byggingarreitir 
Byggingarreitir fyrir frístundahús eru 48 talsins með tveimur hámarks stærðar 
skilgreiningum fyrir frístundahús. 37 byggingareitir leyfa allt að 120 m2 hús, merkt F3, 
og 11 byggingareitir fyrir allt að 200 m2 hús sem verði þó aldrei stærri en 150 m² að 
grunnfleti með möguleika á allt að 50 m² kjallara, merkt F4. 

1.9.4 Húsagerðir
Lágmarksfjarlægð frá byggingarreit að lóðarmörkum er 10 m. Fjarlægð á milli 
byggingarreita frístundahúsa er að lágmarki 20 m. 

Leitast verður eftir að húsin verði með sambærilegu yfirbragði og hús í 1. og 2. 
áfanga. Hús skulu falla vel að umhverfi sínu. 

Húsin skulu byggð upp á steyptum sökklum og með steyptri gólfplötu. Veggir skulu 
annað hvort vera úr steinsteypu og/eða timbri, einangraðir og klæddir að utan, ýmist 
með báru- eða sléttri málmklæðningu. Þök skulu vera einhalla og klædd dúk eða 
pappa. 

Húsagerðir eru eftirfarandi:

F3 - stakt frístundahús á einni hæð að hámarki 120 m2 að flatarmáli á einni hæð. 
Hámarks vegghæð og þakhæð skal ekki fara yfir 5 m. Þak er einhalla. 

F4 - stakt frístundahús, samtals 150 m2 á grunnhæð og með kjallara allt að 50 m², 
samtals aldrei meira en 200 m2 að flatarmáli.  Hámarks vegghæð og þakhæð skal 
ekki fara yfir 8 metra. Þak er einhalla.

Húsin skulu vera hönnuð og staðsett með tilliti til útsýnis norður út fjörðinn, austur yfir 
í Vaðlaheiði eða suður inn Glerárdal. Gert er ráð fyrir að verandir verði byggðar innan 
byggingarreits. 

Samkvæmt byggingarreglugerð skal, þar sem frístundahús eru til útleigu, að minnsta 
kosti eitt frístundahús af hverjum átta sem eru í eigu sama aðila vera hannað á 
grundvelli algildrar hönnunar og uppfylla 6.11.1. gr byggingareglugerðar.

1.9.5 Bílastæði 
Við hvert frístundahús er gert ráð fyrir 2 bílastæðum, staðsetning á uppdrætti er ekki 
bindandi. 

1.9.6 Sorp
Gert er ráð fyrir flokkun á sorpi á svæðinu og verða grenndargámar staðsettir á plani 
við vélageymslu samkvæmt skipulagi 1. áfanga og á skilgreindu grenndargámasvæði 
við nýja innkeyrslu inná svæðið frá Hlíðarfjallsvegi, vegi merktum G2.

1.9.7 Umhverfi 
Trjá- og runnaplöntum verður plantað í þyrpingum innan svæðisins. Trjáplöntunum 
verður komið haglega fyrir svo þær skapi skjól og móti rými hvers húss. Varast verður 
að planta fyrir útsýni úr dvalarrýmum húsanna. 
Náttúrulegur gróður sem er á svæðinu skal verndaður og/eða endurnýttur eins og 
kostur er. Sérstaklega verði gætt að vistgerðinni Starungsmýravist í samræmi við 
ábendingu Umhverfisstofnunar. Samkvæmt umsögn Náttúrufræðistofnunar er ólíklegt 
að um hátt verndunargildi sé að ræða innan skipulagssvæðisins vegna fyrri röskunar. 

1.9.8 Leiksvæði
Gert er ráð fyrir þremur leiksvæðum fyrir börn. Einu staðsettu um miðbik svæðis, 
öðru nyrst og þriðja á almenna miðsvæðinu, austast í skipulagssvæðinu með tjörn og 
alhliða leik- og útivistarsvæði opnu fyrir allar lóðir á svæðinu. Leiktæki og aðbúnaður 
skulu fylgja reglugerð nr. 942/2002 um öryggi leikvallatækja og leiksvæða og eftirlit 
með þeim. Göngustígar liggja að svæðunum. 

1.9.9 Lagnir og veitur
Kvaðir eru um lagningu neysluvatns, fráveitu, hitaveitu og rafveitu innan svæðisins. 
Kvaðir vegna einstakra lóða komi fram í viðkomandi lóðarsamningi. Eigandi lóða 
mun þinglýsa lagnaleiðum veitna áður en einstakar lóðir eru afhentar þriðja 
aðila í samræmi við ábendingu Norðurorku dags. 27.06.2018. 

Gert er ráð fyrir að stofnlagnir Norðurorku  innan svæðisins verði lagðar í 
vegstæðum. Jafnframt er kvöð um lagnir innan lóða á nyrðri hluta, á milli götu 1 og 
götu 2, vegna landhalla og niður að bænum Hlíðarenda að beiðni Norðurorku. 
Nákvæm útfærsla verði í samráði við Norðurorku þar sem núverandi lega veitna á 
þessum lóðarhluta er talin fremur ónákvæm.

Stofnlagnir munu tengjast inn á lagnakerfi Akureyrarbæjar við suðurmörk 
skipulagssvæðisins. 

Neysluvatn fyrir svæðið er afhent samkvæmt samningi við Norðurorku. Hitaveituvatn 
fyrir svæðið er afhent samkvæmt samningi við Norðurorku. Rafstrengur á vegum 
Norðurorku mun liggja meðfram Hlíðarfjallsvegi og inn á skipulagssvæðið eftir efri 
aðkomuvegi og þaðan inná skipulagshlutann frá deili- og spennistöð innan 1. áfanga 
samkvæmt samningi við Norðurorku.Rafstrengur Norðurorku liggur í norð-austurhluta 
svæðisins. Gert er ráð fyrir að hann verði færður út fyrir skipulagsmörkin samhliða 
framkvæmdum á svæðinu.

Frárennsli frá svæðinu verður tengt inná frárennsliskerfi Akureyrarkaupstaðar við 
skipulagsmörk samkvæmt samningi við Norðurorku og er hönnun og lega gatna 
miðuð við það. 

Kvöð er um legu stofnlagna aðveitu kaldavatns í gegnum vestasta og austasta hluta 
skipulagssvæðisins í samræmi við samning við landeiganda og gildandi aðalskipulag, 
og bindandi leið fyrir þverun lagnar með götu, sjá uppdrátt.



                         19

Deiliskipulag Hálanda í landi Hlíðarenda - 3. áfangi, greinargerð, 30.04.2018 m.br. 04.05, 19.05, 06.07. og 04.09. 2018

Í samræmi við umsögn Norðurorku er bætt inn kvöð um lagnaleið frá dreifistöð við 
Hlíðarenda á milli lóða við götu G1 eftir auglýsingu.

1.9.10 Fornleifar
Fornleifaskráning hefur verið framkvæmd af Fornleifastofnun Íslands ses samkvæmt 
16. gr. laga um menningarminjar nr. 80/2012. Við deiliskráningu voru skráðir fjórir 
minjastaðir innan svæðis, tvö bæjarstæði, útihúsaþúst og varða, sjá skýrslu í 
viðhengi.

Fullt samráð var haft við Minjastofnun Íslands samanber lög þar um vegna nánari 
skoðunar viðkomandi svæða á grundvelli deiliskráningar, mats á verndunargildi hvers 
fyrir sig og útfærslu á framkvæmdaeftirliti áður en framkvæmdaleyfi er þau varðar er 
gefið út. 

Minjastofnunar gaf dags. 28.03.2018 umsögn um deiliskipulagstillöguna þar sem 
koma fram kröfur um mótvægisaðgerðir vegna mögulegra fornleifa sem á svæðinu 
kunna að vera og hættusvæði sem þarf að kanna með könnunarskurðum eða 
borkjörnum áður en framkvæmdir hefjast, sjá umsögn í viðhengi. 

Eftir nánari skoðun á svæðinu samkvæmt ósk Minjastofnunar, framkvæmdri af 
Fornleifastofnun Íslands, hefur Minjastofnun veit frekari umsögn um 
deiliskipulagstillöguna dags 05.06.2018. Í umsögninni kemur fram að í ljósi 
skoðunar á svæðinu gerir stofnunin ekki  athugasemd við deiliskipulagið né 
fyrirhugaðar framkvæmdir á skipulagssvæðinu. 

1.10 Málsmeðferð og afgreiðsla

Deiliskipulagstillagan var auglýst þann 16. maí 2018 með athugasemdafresti til 27. 
júní 2018.

Deiliskipulagstillagan var samþykkt í skipulagsráði Akureyrarbæjar þann 11. júlí 
2018.

Deiliskipulag þetta hefur hlotið meðferð skv. 41. gr. laga nr. 123/2010 m.s.b. og var 
samþykkt í bæjarráði Akureyrar þann 19. júlí 2018.

____________________________________
Bæjarstjórinn á Akureyri

Deiliskipulagið var auglýst í B-deild Stjórnartíðinda þann ............................................

1.11 Skipulagslýsing, skipulagstillagan og umsagnir við hana

Skipulagslýsing var samþykkt í bæjarstjórn Akureyrar þann  25.04.2017  til kynningar 
skv. 2. mgr. 40. gr. Skipulagslaga.    

Sex umsagnir bárust, frá Skipulagsstofnun dags. 26.05.2017,  Minjastofnun dags. 
17.05.2017 og 28.03.2018, Umhverfisstofnun 02.06.2017, Heilbrigðiseftirliti 
Norðurlands Eystra dags. 16.05.2017, Vegagerðinni dags. 17.05.2017, Norðurorku 
dags 31.05.2017 og Náttúrufræðistofnun þann 28.03.2018.

Skipulagstillagan var auglýst frá 16.05-27.06.2018. Þrjár umsangir bárust. Frá 
Vegagerðinni dags. 26.06.2018, Minjastofnun dags. 05.06.2018 og Norðurorku dags. 
27.06.2018. 

Umsögn barst frá Skipulagsstofnun vegna staðfestingar dags. 31.08.2018.

Umsagnirnar eru í viðhengi.

1.12 Skipulagstillagan, breytingar eftir  umsagnir og auglýsingu.

Þrjár umsagnir bárust innan auglýst umsagnarfrests.

Varðandi umsögn Minjastofnunar dags. 05.06.2018.

Gott samstarf var við Minjastofnun í ferli vinnslu og auglýsingar tillögunnar. Stofnunin 
fór fram á mótvægisaðgerðir sem unnar voru af Fornleifastofnun Íslands. Stofnunin 
geri nú ekki athugasemdir við tillöguna eða fyrirhugaðar framkvæmdir á svæðinu. Í 
ljósi þessarar niðurstöðu eru felldar út allar merkingar um mögulegar fornleifar 
fyrir staðfestingu deiliskipulagsins. Fullt tillit mun verða tekið til ábendingar um 
2.mgr. 24 gr. laga um menningarminjar nr. 80/2012.

Varðandi umsögn Vegagerðarinnar dags. 26.06.2018.

Landeigendum eru ljósir fyrirvarar Vegagerðarinnar varðandi hljóðvist og kröfur um 
samráð vegna veghelgunarsvæðis með Hlíðarfjallsvegi. 
Fyrirhuguð vegtenging mun verða útfærð í samráði við Vegagerðina þannig að hún 
uppfylli kröfur Vegagerðarinnar og gildandi veghönnunarreglur.

  
Varðandi umsögn Norðurorku, dags. 27.06.2018.

Landeigendur hafa haft gott samráð við Norðurorku við vinnslu deiliskipulagsins og 
fyrirhugaðar framkvæmdir á grundvelli þess.
Fullt tillit er tekið til aðveitulagnar samkvæmt samningi aðila og lega götu yfir hana í 
samræmi við það samkomulag.
Landeigandi mun þinglýsa kvöðum og lagnaleiðum áður en lóðir eru afhentar þriðja 
aðila í samráði við Norðurorku.
Landeigenda er ljóst að við deiliskipulag þess svæðis sem nú var undanskilið og 
hefur frá því 2008 verið skilgreint sem svæði fyrir hótel mun verða tekið á veitum fyrir 
þann reit í samræmi við þá stefnu og þarfir sem þá koma fram.

Í samræmi við umsögn Norðurorku er bætt inn kvöð um lagnaleið frá dreifistöð 
við Hlíðarenda á milli lóða við götu G1 eftir auglýsingu. Hnikkt er á ábendingum 
Norðurorki í grein 1.9.9.

Varðandi umsögn Skipulagsstofnunar dags. 31.08.2018.

Bætt er inná uppdrátt hæðarkótum einstakra húsa.

Bætt er við skýringaruppdrætti með þversniðum í landið til frekari skýringar á 
innbyrðis hæðaraðlögun húsa.

Lagfærðar misræmisvillur í texta vegna fjölda lóða og flokkum þeirra bls. 4 og stærð 
skipulagssvæðis bls. 16.

Minniháttar breyting gerð í grein 1.9.4 Húsagerð.  

Var:

Leitast verður eftir að sama yfirbragð verði á öllum byggingum á svæðinu þ.m.t. 
samræmd efnisnotkun og ytri frágangur og í samræmi við hús í 1. og 2. áfanga. Hús 
skulu falla vel að umhverfi sínu.

Húsin skulu byggð upp á steyptum sökklum og með steyptri gólfplötu. Veggir skulu 
bæði vera úr steinsteypu og léttri timburgrind. Veggir skulu einangraðir og klæddir að 
utan, ýmist með báru- eða timburklæðningu. Þök skulu vera einhalla og dúkklædd.

Breyttur texti:

Leitast verður eftir að húsin verði með sambærilegu yfirbragði og hús í 1. og 2. 
áfanga. Hús skulu falla vel að umhverfi sínu. 

Húsin skulu byggð upp á steyptum sökklum og með steyptri gólfplötu. Veggir skulu 
annað hvort vera úr steinsteypu og/eða timbri, einangraðir og klæddir að utan, ýmist 
með báru- eða sléttri málmklæðningu. Þök skulu vera einhalla og klædd dúk eða 
pappa. 

Tölvupóstur dags. 28.03.2018. frá Trausta Baldurssyni, Náttúrufræðistofnun, vegna 
fyrirspurnar deiliskipulagshöfundar um umsögn Umhverfisstofnuanr vegna 
Starungsmýravistar.

Vísað er til meðfylgjandi tölvupósts og annarra gagna sem fylgdu með honum. Við skoðun á 
deiliskipulagstillögunni er ekki betur að sjá en að um að ræða svæðið milli 
sumarhúsabyggðarinnar sem þegar er komin og Hlíðarenda. Þarna er land nokkuð raskað 
þ.e. efnistökusvæði og framræst mýri sem sennilega er réttilega flokkuð sem 
starungsmýravist á vistgerðakortinu, en er hins vegar mjög röskuð og getur sem slík vart talist 
hafa mjög hátt verndargildi lengur. 

Náttúrufræðistofnun vill benda á að bæjarfélagið skoði hvort ekki séu innan þess framræstar 
mýrar sem má endurheimta. 

Vegna vinnu við skipulag almennt vill Náttúrufræðistofnun benda á eftirfarandi: 

Í lögum um náttúruvernd nr. 60/2013 er að finna ýmis ákvæði sem eru leiðbeinandi um 
hvernig ber að nálgast vernd náttúruminja (s.s. lífríkis, jarðminja og landslags). 
Náttúrufræðistofnun leggur áherslu á að í allri skipulagsvinnu sé skoðað hvernig það 
samræmist  almennum markmiðum laganna sem koma fram í 1., 2. og 3. gr. þeirra, 1. gr. 
(Markmið laganna), 2. gr. (Verndarmarkmið fyrir vistgerðir, vistkerfi og tegundir) og 3. gr. 
(Verndarmarkmið fyrir jarðminjar, vatnasvæði, landslag og víðerni). Einnig þarf að skoða 
einstakar greinar sem geta átt við. Hér má t.d. nefna greinar 6. til 12. um meginreglur hvað 
varðar náttúru- og umhverfisvernd, 14. gr. um hlutverk náttúruverndarnefnda, kafla IV um 
almannarétt, útivist og umgengni, kafla IX um friðun vistkerfa, vistgerða og tegunda, 61. gr. 
um sérstaka vernd vistkerfa, jarðminja o.fl., 63. grein um framandi lífverur og svo auðvitað 
kafla XII um skipulagsgerð, framkvæmdir og fleira, greinar  68. til 73., þar sem komið er inn á 
gerð skipulagsáætlana, hönnun mannvirkja og ræktun. 
Mikilvægt er að skoða áhrif skipulagsins m.t.t. allra framangreindra lagagreina eftir því sem 
þær eiga við. 
Náttúrufræðistofnun leggur áherslu á að allar ákvarðanir í skipulagsvinnu byggi á sem bestum 
þekkingargrunni hvað varðar náttúrufar og að alltaf sé leitað leiða til að koma í veg fyrir 
neikvæð áhrif á náttúruna. 

